Nafarroako Parlamentuko Mahaiak, 2017ko urtarrilaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Chivite Navascués andreak aurkeztutako gaurkotasun handiko galdera, maisu-maistren kidegoan sartzeko hautapen prozedura gainditu duten izangaien zerrendei buruzkoa, hizkuntzaren eta espezialitatearen arabera sailkatuak.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko urtarrilaren 9an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-
taldearen eledun María Chivite Navascués andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egin du, urtarrilaren 12ko Osoko Bilkuran ahoz erantzun dakion: 

Maisu-maistren kidegoan sartzeko hautapen prozedura –400/2016 Ebazpenaren bidez deitu baitzen– gainditu duten izangaien zerrendak, hizkuntzaren eta espezialitatearen arabera sailkatuak, onetsi zituen 1934/2016 Ebazpena bertan behera uzteko eskabidea orain dela hogeita hamar egun baino gehiago sartu zen Hezkuntza Departamentuaren erregistroan, eta oraindik ere ez da horri buruzko ebazpenik eman. Gauzak horrela, zer gertatuko da aurkaratuta gelditu diren xedapen eta egintza guztiekin?

Iruñean, 2017ko urtarrilaren 9an 

Foru parlamentaria: María Chivite Navascués

